(  البطـــــالة  )
لا هــم لا غـربـال لا ســـل لا   ســـوس        اكــبـــر عـــــدوٍ عـنــدنــا هـالـبـطـالـه
نتعـب علـى الاولاد ونــدوخ   ونـحـوس        وتــهــدّم الاخــــلاق نـــــاسٍ حـثــالــه
واللي نقص مـا يعـرف الحـق   ويقـوس        وش نرتـجـي بـاهـل الكـفـر والضـلالـه
نشري العسل في وسطه السم مدسوس        والــــدّش لـلـتـدمـيـر يـكــفــي   لـحــالــه
شوف الخدم جتك من الشرق   بطقـوس        يـامــن شـرالــه عـلــةٍ مــــن   حــلالــه
تلقـى المـره بالبيـت برمـيـل   مـتـروس        بـس تشتكـي مـن جسمهـا غيـر   حـالـه
قلب الرجل من شغلهـا صـار   محمـوس        لا مـرْضـعـه لا مـربـيّـه فـــي   عـيـالــه
لا جـاء معاشـه تنشبـه عطنـي   فـلـوس        وتصيـر وسـط البيـت صـاحـب   جـلالـه
والبنـت جُملـه حطهـا داخـل   (الـقـوس)        فــي المجـتـمـع لـغــزٍ يـحـيّـر   سـؤالــه
لا تفـرش السفـره ولا تجيـب   مكبـوس        لـتـغــسّــل ولالا تــشــيــل   الــبــيــالـــة
اكــلٍ ونــومٍ جسمـهـا تـقـول   جـامـوس        فــي شـربـة الـمــاء تـتّـكـل   عالعـمـالـه
ولا الـولــد يـحــدّد الـــراس بـالـمـوس        واكـبـر همـومـه يعـتـنـي فـــي جـمـالـه
كل يوم جالب لـه مـن السـوق   ملبـوس        يـركـض ورا المـوضـة وخــلا   عـقـالـه
واللي يشيب الـراس حفـلات   العـروس        وشـــئٍ بهـالـصـالات عــــدّى خـيـالــه
الشيـن زيـن وصايـر الصـح   منـكـوس        نـقـلـد الاعــمــى وراعــــي   الـجـهـالـه
والعولمه بتجـيـك فــي نــاسٍ   هـيــوس        والـلـي بـقـى شــرواك ضـايـع   مجـالـه
يالله دخيـلـك وضعـنـا صــار   معـفـوس        وقـت الضّحـى مـن هـو يضيّـع شمـالـه
شفت السفينة ينخـر بجسمهـا السـوس        واكـبـر جـنـود الـسـوس هــو   البطـالـه

